
Stjórnir heilsugæsluumdæmanna í Reykjavík (Austurbæjar-nyröra, 
Austurbæjar-syðra, Miöbæjar og Vesturbæjar) vísa til erindis nefndarinnar þar 
sem leitaö er umsagnar um frumvarp til lyfjaiaga sem lagt hefur verið fram á 
Alþingi. í tilefni þess skal eftirfarandi tekið fram:

1. Ekki er tekin afstaða til annarra atriða en þeirra sem snerta starfsemi 
heilsugæslunnar vegna þess stutta tíma sem gefinn er til að gera 
athugasemdir. Stjórnir umdæmanna telja að nái frumvarpið fram að ganga 
muni það auðvelda lyfjafræðilega þjónustu í tengslum við starfsemi 
heilsugæslustöðvanna sbr. 21. gr. þar sem fjallað er um leyfi til þess að 
stunda lyfsölu.

2. Bent er á að eigi 35. gr. að ná yfir heilsugæsluna yrði um að ræða 
kostnaðarauka sem ekki er reiknað með innan heilsugæslunnar í dag. 
Hins vegar er vandséð að nauðsynlegt sé að hafa svo mikið við innan 
heilsustöðvanna, sem aðeins liggja með lágmark nauðsynlegra lyfja í 
lyfjatöskum lækna. Hlutverk heilsugæsiustöðvanna er ekki að selja og 
dreifa lyfjum sem kunnugt er. Það er því skoðun stjórna heilsugæslu- 
umdæmanna í Reykjavík að þetta ákvæði megi ekki ná yfir heilsugæsluna, 
fari þar ekki fram sala og dreifing lyfja, og sé vafi á því óskast honum 
eytt.

3. Vakin er athygli á orðunum "utanaðkomandi aðilar" í 2. mgr. 35. gr. 
frumvarpsins. Ekki er Ijóst hvað hér er átt við og engar skýringar er að 
finna í athugasemdum. Er ekki hér átt við lyfjafræðing? Sé sá skilningur 
réttur yrði hann þá í þjónustu hlutaðeigandi stofnunar og málsgreinin er 
því óþörf.

Ofangreindu er hér með komið á framfæri.

